
           Ֆիզիկական կուլտուրայի և սպորտի շարունակական զարգացման, մարզիկների մարզական վարպետությունը բարձրացնելու, մարզական բարձր նվաճումներ ունենալու համար անհրաժեշտ է ապահովել Հայաստանի Հանրապետության հավաքական թիմերի լավագույն մարզիկների մարզումային գործընթացի անընդհատությունը:
           Հայաստանի Հանրապետությունը անդամակցում է համաշխարհային օլիմպիական շարժմանը, և առավել բարձր արդյունքներ ցուցաբերած մարզիկները միջազգային մրցասպարեզներում՝ ամառային և ձմեռային օլիմպիական խաղերում, Եվրոպայի և աշխարհի առաջնություններում (մեծահասակների, երիտասարդների, պատանիների), ամառային և ձմեռային պատանեկան օլիմպիական խաղերում, համաշխարհային ունիվերսիադաներում, միջազգային մրցաշարերում մեդալներ նվաճելով՝ բարձր են պահում մեր պետության մարզական պատիվն ու հեղինակությունը: Միջազգային մրցումներին մասնակցությունը սպորտի զարգացման անբաժանելի բաղկացուցիչ մասն է:
              Մարզական արդյունքների հետևողական բարձրացումը կազմակերպված գործընթաց է, որը կընդհատվի և կխաթարվի, եթե պատանեկան և երիտասարդական տարիքում ինտենսիվ կերպով մարզված և որոշակի բարձր արդյունք ցուցաբերած մարզիկները պարտադիր զինվորական ծառայությունից  տարկետում  չստանան։ 
            Հետևաբար Հայաստանի Հանրապետության հավաքական թիմերում ընդգրկված լավագույն մարզիկներին պարտադիր զինվորական ծառայության զորակոչից տարկետում տալը նպաստում է սպորտի բնագավառի բնականոն գործունեությանը և բարձր մարզական արդյունքների ձեռքբերմանը: 

           Ելնելով վերոհիշյալից, անհրաժեշտություն է առաջացել կազմել «Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2024 թվականի ձմեռային զորակոչից տարկետում տալու մաuին» Հայաստանի Հանրապետության կառավարության որոշման նախագիծը՝ հիմք ընդունելով Հայաստանի Հանրապետության կառավարության 2018 թվականի ապրիլի 12-ի N 450-Ն որոշման պահանջները։
        «Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2024 թվականի ձմեռային  զորակոչից տարկետում տալու մաuին» Հայաստանի Հանրապետության կառավարության որոշման նախագծի 2-րդ հավելվածում ըդգրկված մարզիկներ Վլադիմիր Գևորգի Մուրադյանը և Սերյոժա Արթուրի Բաբայանը Հայաստանի Հանրապետության կառավարության համատասխանաբար 2024 թվականի հունվարի 25-ի N 112-Ա և 2023 թվականի հուլիսի 20-ի N 1207-Ա որոշումով պարտադիր զինվորական ծառայության զորակոչից տարկետում են ստացել որպես ֆուտբոլի մինչև 21 տարեկանների  ՀՀ ազգային հավաքականի անդամներ: Սակայն, Հայաստանի ֆուտբոլի ֆեդերացիայի միջնորդության համաձայն նրանք այլևս ֆուտբոլի մինչև 21 տարեկանների  ՀՀ ազգային հավաքականի անդամներ չեն և ընդգրկվել են ֆուտզալի Հայաստանի ազգային հավաքականի կազմում: Ֆուտբոլի ֆեդերացիան միջնորդել է նրանց նախկինում տրամադրված տարկետումները դադարեցնելու և նոր հիմքով տարկետում տրամադրելու համար: Վլադիմիր Գևորգի Մուրադյանին և Սերյոժա Արթուրի Բաբայանին նախկինում տրամադրված տարկետումների դադարեցումների վերաբերյալ ՀՀ Կառավարության համապատասխան որոշումների նախագծերը սահմանված կարգով ներկայացվել են ՀՀ վարչապետի աշխատակազմ: ՀՀ Կառավարության 2024 թվականի դեկտեմբերի 27-ի N 2057-Ա և N 2070-Ա որոշումներով դադարեցվել են համապատասխանաբար Սեյոժա Արթուրի Բաբայանին և Վլադիմիր Գևորգի Մուրադյանին նախկինում տրամադրված տարկետումները:
[bookmark: _GoBack]           Կապը ռազմավարական փաստաթղթերի հետ: «Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2024 թվականի ձմեռային  զորակոչից տարկետում տալու մաuին» Հայաստանի Հանրապետության կառավարության որոշման ընդունումը պայմանավորված է «Զինվորական ծառայության և զինծառայողի կարգավիճակի մասին» օրենքի 22-րդ հոդվածի 5-րդ մասով նախատեսված գործընթացի իրականացումով, որը բխում է Հայաստանի Հանրապետության կառավարության 2021-2026 թվականների ծրագրից /կետ 4.8 «ՍՊՈՐՏ»/: Որոշման ընդունումը՝ ի կատարումն է նշված ռազմավարական փաստաթղթի, խթանելու է Հայաստանի Հանրապետությունում ֆիզիկական կուլտուրայի և սպորտի զարգացումը, հնարավորություն է ստեղծելու մարզաձևերի Հայաստանի Հանրապետության հավաքականները առաջատար մարզիկներով համալրելու և միջազգային մրցասպարեզներում մարզական նվաճումներ գրանցելու համար:
             «Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2024 թվականի ձմեռային  զորակոչից տարկետում տալու մաuին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի ու եկամուտների էական ավելացում կամ նվազեցում չի նախատեսվում:

